
Micki en haar maats, Lolo en Unathi, 
lees hul gunstelingboeke.

“As julle vir Micki help om haar kamer
aan die kant te maak,” sê Prudence, 
“kan julle almal na die tyd koekies kry.”

“HOERA!”



Maar hulle hou net aan om te lees en 
lees en lees.



Toe hou hulle op lees en ruim Micki se 
kamer op.



“My kamer is nou netjies,” sê
Micki. “Kom ons gaan kry koekies.”

Maar die kinders kan Prudence 
nêrens kry nie. Hulle gaan toe maar 
kombuis toe …



Micki, Lolo en Unathi kyk na die fles
koekies op die rak en wonder hoe 
hulle dit kan bykom.



Hulle kry ’n stoeltjie en maak 
beurte om daarop te klim.

Maar nie een van hulle kan die 
koekies bykom nie.

“My mamma sou sê dit is 
gevaarlik en ons kan val en
seerkry,” sê Lolo.



Lolo klim toe op Unathi se skouers en 
strek sy arms uit, maar hy kan nie die 
koekies bykom nie.

“My pa sou sê dit is gevaarlik en ons 
kan val en seerkry,” sê Unathi.



Die kinders vind toe ’n tou wat hulle 
om die fles koekies wil gooi om dit af 
te trek.

Maar hulle kan nog steeds nie die 
koekies bykom nie.

“My mamma sou sê dit is gevaarlik 
en die fles kan op ons val en ons kan 
seerkry,” sê Micki.



“Wat doen julle?” 
vra Jonathan en Sakhi.

“Ons probeer die koekies bykom,” 
sê Micki.

“Ons kan julle help,” 
sê hulle.



“Kom ons skuif die tafel tot 
teen die rak en klim eerder 
daarop,” sê Jonathan.

Maar steeds kan nie een van 
hulle die koekies bykom nie.



“Kom ons gooi ’n bal na die fles
toe en stamp dit af sodat die koekies
uitval,” sê Sakhi.

“Ja!” sê Lolo en Jonathan.
“Nee!” sê Unathi en Micki.



Uiteindelik kry Micki ’n plan …

En dit is hoe 
hulle saam
die koekies 
bykom!






